
Penglibatan politik belia menunjukkan keadaan tidak menentu, terdapat
segelintir belia melibatkan diri secara ekstrem dengan menyertai
demonstrasi jalanan, perhimpunan haram serta membuat provokasi
terhadap pihak berkuasa. Walau bagaimanapun terdapat juga yang pasif
melibatkan diri dalam politik. Oleh yang demikian terdapat pelbagai
pengaruh yang dapat mempengaruhi penglibatan politik belia antaranya
pengaruh kepimpinan parti politik iaitu antara kepimpinan Barisan
Nasional dengan kepimpinan Pakatan Rakyat, pengaruh media massa dan
pengaruh persekitaran sosial. Maka tujuan kajian ini adalah untuk meneliti
penglibatan politik belia di Selangor khususnya. Objektif khusus kajian ini
adalah; (1) mengenal pasti tahap penglibatan politik golongan belia di
Selangor, (2) mengenal pasti persepsi belia terhadap kepimpinan parti
politik, media massa dan persekitaran sosial, (3) menentukan hubungan
perkaitan antara pengaruh kepimpinan parti politik dengan penglibatan
politik belia, (4) menentukan hubungan perkaitan antara pengaruh media
massa dengan penglibatan politik belia, (5) menentukan hubungan
perkaitan antara pengaruh persekitaran sosial dengan penglibatan politik
belia, (6) menentukan perbezaan penglibatan politik belia antara kaum
Melayu, Cina dan India di Selangor dan (7) Menentukan jangkaan pengaruh
yang mempengaruhi penglibatan politik belia di Selangor. Kajian ini telah
dijalankan ke atas 500 orang responden yang dipilih secara rawak di 9 buah
daerah yang terdapat di Selangor dengan menggunakan kaedah pengiraan
“Probability Proportional to Size” (PPS) Cluster Sampling. Data di kumpul
dengan menggunakan borang soal selidik berstruktur yang dibina sendiri.

Statistik deskriptif, ujian korelasi Pearson, analisis varians satu hala
(ANOVA) dan regresi berganda digunakan untuk menganalisis data. Hasil
kajian menunjukkan bahawa penglibatan politik belia di Selangor paling
tinggi adalah responden akan keluar mengundi pada pilihan raya akan
datang, iaitu seramai 391 orang (78.2%). Bagi tahap penglibatan politik
majoriti belia menunjukkan pada tahap rendah dengan 325 orang (65.2%)
tidak berminat untuk berkecimpung dengan aktiviti politik. Persepsi belia
terhadap kepimpinan parti politik, media massa dan persekitaran sosial
adalah pada tahap positif dengan pengaruh kepimpinan Barisan Nasional
(BN) (64%) dan pengaruh kepimpinan Pakatan Rakyat (PR) (63%), pengaruh
pengurusan BN (61%) dan PR (68%) serta pengaruh komunikasi BN (65%)
dan PR (64%). Bagi pengaruh media massa (72%) dan pengaruh persekitaran
sosial dibahagikan kepada tiga, iaitu pengaruh keluarga (56%), pengaruh
rakan-rakan (56%) dan pengaruh masyarakat setempat (70%). Hasil
daripada ujian korelasi Pearson menunjukkan bahawa tiada perkaitan yang
signifikan antara pengaruh kepimpinan parti politik dengan penglibatan
politik belia (Barisan Nasional; r=0.68, p=0.127, Pakatan Rakyat; r=0.86,
p=0.54) manakala terdapat perkaitan yang signifikan antara pengaruh media
massa dengan penglibatan politik belia (r=0.268***, p=0.00) dan pengaruh
persekitaran sosial dengan penglibatan politik belia (r=0.348***, p=0.00).
Hasil daripada ujian ANOVA menunjukkan tiada perbezaan yang signifikan
dalam penglibatan politik di antara belia Melayu, Cina dan India (F=0.492,
p>0.05). Hasil Ujian regresi berganda menunjukkan hanya pengaruh media
massa dan pengaruh persekitaran sosial menyumbang secara unik terhadap
penglibatan politik belia di Selangor (F=19.517, p<0.001). Secara keseluruhan
tahap penglibatan politik belia di Selangor berada pada tahap yang rendah,
walau bagaimanapun pengaruh media massa dan persekitaran sosial
mampu mempengaruhi penglibatan politik belia.

Abstract of thesis presented to the Senate of University Putra Malaysia in
fulfillment of the requirements for the degree of Master of Science

YOUTH INVOLVEMENT IN POLITICAL INFLUENCE IN SELANGOR,
MALAYSIA

By
ABDUL HADI BIN SAMSI
March, 2014
Chairman : Amaludin Ab. Rahman. Ph.D.
Faculty : Human Ecology

Youth political participation shows the uncertainty, there are those extreme
youth involved in politic by attending street protests and there are certain
people who are passively engaging in politics. There are many factors which
affect political participation among youth. One of the factors is the influence
of political parties of Barisan Nasional & Pakatan Rakyat. Other than that,
the influence of mass media and the influence of the social environment are
the factors contributing to youth involvement in politic. The aim of this
study is to examine the political participation of youth in Selangor
particularly. The specific objectives of this study are: (1) identify the level of
political participation of the youth in the state, (2) identify the youth's
perception of the leadership of political parties, the media and the social
environment, (3) determine the relationship of the relations between the
political leadership with the involvement youth politics, (4) determine the
relationship of the connection between the mass media and youth political
participation, (5) determine the relevance of the relationship between social
environment influence the political participation of youth, (6) determining
the difference between youth political participation of Malays, Chinese and
Indians in Selangor and (7) To determine the influence of expectations that
influence political participation of youth in the state. This study was
performed on 500 randomly selected respondents in 9 districts in Selangor
with a mathematical method "Probability proportional to Size" (PPS) Cluster
Sampling. Data gathered using a structured questionnaire created and
answered by the respondents. Descriptive statistics, Pearson correlation test,
one-way analysis of variance (ANOVA) and multiple regressions was used
to analyze the data. The results showed that the political involvement of
youth in Selangor will be at the highest level when the respondents will be

voting in the upcoming election with 391 people (78.2%). For the majority of
youth political participation showed low levels with 325 people (65.2%) not
interested in were involved political activities. Perceptions of youth in the
leadership of political parties, the media and the social environment is a
positive influence on the leadership of Barisan Nasional (BN) (64%) and the
influence of Pakatan Rakyat (PR) (63%), the influence of BN management
(61%) and PR (68%) and the influence of BN communication (65%) and PR
(64%). For the influence of the mass media (72%) and the influence of the
social environment namely, the influence of family (56%), the influence of
friends (56%) and the influence of the local community (70%).Results of the
Pearson correlation test showed no significant correlation between the
influence of political leadership with youth political involvement (Barisan
Nasional; r=0.68, p=0.127, Pakatan Rakyat; r=0.86, p=0.54) while there was a
correlation between the influence mass media and youth political
participation (r=0268***, p=0.00) and social environment influence the
political participation of youth (r =0348**, p = 0.00). Results of ANOVA
showed no significant differences in political participation among young
Malays, Chinese and Indians (F=0.492, p>0.05). Multiple regression test
result shows that only the mass media influence and the influence of the
social environment contribute uniquely to political participation of youth in
Selangor (F=19.517, p<0.001). Overall level of political participation of youth
in Selangor is still at low level but influence of mass media and the social
environment can play an important role as to influence the political
participation of youth.

BAB 1

PENDAHULUAN

1.1 Pengenalan

Golongan belia merupakan tunjang utama kepada kesinambungan
pembangunan sesebuah negara. Setiap individu mempunyai falsafah,
autonomi dan kebebasan budaya terutamanya dalam menentukan hala tuju
masing-masing (Phillip Mpofu, 2012) oleh yang demikian tidak hairanlah
penglibatan politik oleh golongan belia kurang mendapat sambutan, dan
golongan ini berpendapat bahawa politik hanya melibatkan mereka yang
sudah berusia dan berkepentingan sahaja.

Belia kebanyakannya lebih cenderung untuk memfokuskan pelajaran dan
pekerjaan bagi membina kehidupan yang lebih baik (Atory Hussain, 2012).
Penglibatan belia dalam politik menunjukkan peningkatan terutama ketika
era reformasi pada September 1998. Penglibatan golongan belia dalam
politik semakin bertambah dan sudah mula membuka minda golongan
muda untuk berkecimpung dalam arena politik tersebut. Bagi mereka
reformasi tersebut banyak membantu membuka minda mereka untuk
mengubah hala tuju politik negara supaya lebih segar dengan berlandaskan
keadilan, hak asasi dan demokrasi yang lebih matang dan terbuka (Bahagian
Pembangunan Belia Selangor, 2012). Walau bagaimanapun trend ini tidak
berterusan dan mula menunjukkan trend penurunan terhadap penglibatan
politik  bermula tahun 2000-an kerana keadaan semasa yang kurang
memberi ruang kepada golongan belia untuk terlibat dalam politik di
samping golongan ini lebih memfokuskan pelajaran dan membina kerjaya
masing-masing (Atory Hussain, 2012).

Pilihan raya umum ke-12 pada 8 Mac 2008 menjadi pilihan raya paling
bersejarah dalam proses politik di Malaysia. Pilihan raya umum tersebut
memaparkan parti pemerintah yang merupakan parti status quo dalam
setiap pilihan raya umum negara, Barisan Nasional (BN) tewas di 82 kerusi
Parlimen dan 198 kerusi Dewan Undangan Negeri (DUN) kepada Pakatan
Rakyat (PAS, DAP dan PKR). Keputusan sedemikian telah menafikan dua
pertiga majoriti dalam Parlimen dan BN kehilangan kuasa di empat negeri
iaitu Pulau Pinang, Kedah, Perak, Selangor dan terus-menerus kecundang di
Kelantan kepada PAS. Fenomena tersebut diibaratkan sebagai gelombang
besar atau ’‘tsunami’ yang melanda landskap politik negara yang tidak
disangkakan (Mohd Fuad et. al, 2009).



Berkaitan sistem politik Malaysia. Negara mengamalkan sistem demokrasi
berperlembagaan, iaitu suatu ideologi politik yang lahir dari evolusi
pemikiran liberalisme dengan menekankan hak kebebasan bersuara.
Sesebuah negara digelar demokrasi apabila wujudnya kebebasan bersuara,
media massa yang bebas, pilihan raya diadakan secara konsisten, bebas dan
adil serta pemerintahan berasaskan majoriti (Zaini, 2006).

Di Malaysia walaupun sistem demokrasi selalu dikritik dan dilabelkan tidak
adil, tetapi sistem demokrasinya dilihat stabil dan dikaitkan sebagai model
satu model “politik permuafakatan” yang sangat berjaya dalam
menerangkan politik masyarakat majmuk (Mujibu, 2009). Oleh sebab itu
setiap parti politik perlu memastikan sokongan golongan muda, iaitu belia
berterusan bagi memastikan parti terus relevan untuk menerajui negara
pada masa akan datang.

Berdasarkan cabaran bagi meraih sokongan golongan belia, telah membuka
mata parti-parti politik untuk mendekatkan lagi parti dengan golongan
muda, ini kerana setiap parti tahu bahawa golongan muda merupakan
tunjang utama kepada kesinambungan sesuatu parti. Menurut Ecektein
hubungan autoriti terutamanya dalam mewujudkan suasana yang harmoni
antara rakyat dan kerajaan serta antara parti dengan ahli akan
mengurangkan tekanan seterusnya membawa kepada kejayaan dalam
sesuatu pentadbiran tersebut, (H. H. Ecktein, 1966).

Menurut Fuad Hassan golongan belia adalah aset terpenting kepada
kerajaan mahupun pembangkang terutama dalam memenangi Pilihan Raya
Umum ke-13 kerana golongan ini mewakili 77.9 peratus daripada pengundi
berdaftar. Oleh sebab itu parti-parti yang bertanding perlu berusaha keras
bagi memastikan belia memberikan sokongan kepada parti mereka (Zulkifli
Jalil & Kamil Maslih, 2012).

Bagi menarik minat belia terhadap politik pelbagai aktiviti telah dirangka
dan dijalankan bagi menarik minat golongan belia untuk lebih aktif dan peka
terhadap perkembangan politik semasa antaranya Barisan Nasional telah
menganjurkan aktiviti berbentuk sukan dan hiburan melalui Program “BN
Youth” manakala antara aktiviti yang telah dijalankan adalah seperti BN
Youth Mucis 2011 yang telah diadakan di Petaling Jaya, Selangor (Pemuda
Umno Malaysia, 2011). Bagi PAS pula melalui kerajaan Negeri Selangor telah
menjalankan Program Kemahiran untuk Belia. Program ini dijalankan bagi
membantu belia-belia di Selangor untuk meningkat sesuatu kemahiran
seterusnya dapat membantu golongan tersebut untuk mendapat pekerjaan
(Pas Selangor, 2012).



Program-program yang dijalankan ini mampu meningkatkan minat dan
menambahkan lagi penglibatan golongan belia seterusnya —mampu
mempengaruhi faktor keluar mengundi bagi memilih wakil rakyat mereka
dan perkara ini perlu di titik beratkan kerana menurut statistik Pilihan Raya
Ke- 12, di Selangor hanya 1.18 juta daripada 1.53 juta sahaja yang keluar
mengundi. Faktor ini terdorong daripada kurangnya kesedaran mengundi
oleh golongan belia (Suruhanjaya Pilihan Raya, 2008).

Berdasarkan kajian yang dijalankan, Selangor telah dipilih sebagai lokasi
kajian kerana merupakan kawasan paling strategik dalam pentadbiran
perniagaan dan ekonomi, ditambah pula Selangor yang mempunyai
kelengkapan infrastruktur dan jaringan industri yang baik telah menjadikan
Selangor sebagai negeri maju yang telah di wartakan pada 27 Ogos 2005
oleh kerajaan Malaysia. Oleh sebab itu tidak hairanlah Selangor menjadi
rebutan kepada mana-mana parti politik untuk mentadbirnya (Noor Alia,
2009).

Jadual 1.1 : Pemilih Keluar Mengundi Pada Pilihan Raya Ke- 12 (2008)
Mengikut Dewan Undangan Negeri

1. | Perlis 120,081 97,386 81.1
2. | Kedah 873,674 697,384 79.8
3. | Kelantan 735,417 607,674 82.6
4. | Terengganu b2 HY 443,182 85.0
5. | Pulau Pinang 709,323 553,755 78.1
6. | Perak 1,196,160 871,731 72.9
7. | Pahang 603,242 464,826 77.1
8. | Selangor 1,536,111 1,187,511 77.3
9. | Negeri Sembilan 462,015 354,596 76.7
10. | Melaka 371,594 297,179 80.0
11. | Johor 1,321,120 997,817 76.0
12. | Sabah 786,142 544,185 69.2

Sumber : Suruhanjaya Pilihan Raya (SPR)



Menurut statistik keluar mengundi Suruhanjaya Pilihan Raya, pada tahun
2008 Terengganu mencatatkan peratusan keluar mengundi tertinggi, iaitu
sebanyak 85% diikuti Kelantan sebanyak 82.6%. Paling sedikit peratusan
keluar mengundi Pilihan Raya ke-12 adalah Sabah, iaitu 69.2%. Selangor
hanya mencatatkan peratusan keluar mengundi sebanyak 77.3%, iaitu pada
tahap sederhana. Ini menunjukkan kesedaran mengundi masih belum
menyeluruh bagi rakyat Negeri Selangor. Statistik keluar mengundi
mengikut negeri boleh dilihat pada Jadual 1.1.

Tuntasnya, walaupun terdapat banyak kajian-kajian lepas berkaitan
penglibatan belia dalam politik tetapi kajian ini mempunyai perbezaan dan
kelainan dari segi latar masa kajian, iaitu merupakan kajian terkini dan juga
objektif kajian mencakupi persepsi belia terhadap kepimpinan Barisan
Nasional dan Pakatan Rakyat di Selangor, yang mana tidak terdapat pada
kajian-kajian lepas.

Selain daripada itu kajian ini amat penting bagi melihat sejauh mana tahap
penglibatan belia dalam politik dan pengaruh paling mempengaruhi
penglibatan belia dalam politik akan dapat dikenal pasti.

1.2 Penyataan Masalah

Corak pilihan raya yang berlaku pada masa kini menunjukkan penglibatan
golongan belia amat meruncing. 60 peratus daripada 3.7 juta rakyat Malaysia
yang tidak daftar mengundi adalah terdiri daripada golongan belia
lingkungan umur antara 21 hingga 30 tahun, dan faktor utama mereka tidak
mendaftar adalah disebabkan golongan ini terlalu sibuk belajar dan masih
mencari pekerjaan (Ahmad Atory Hussin, 2012).

Penglibatan politik bukan sahaja merujuk kepada peratusan keluar
mengundi belia semata-mata, tetapi juga merujuk kepada penglibatan belia
dalam persatuan badan bukan kerajaan (NGO). Berdasarkan kajian yang
dilakukan oleh Persatuan Belia Islam Malaysia (PEMBINA, 2010), belia
Malaysia yang bergiat aktif dengan persatuan dan NGO hanyalah sekitar 2.9%
sahaja, iaitu tahap yang sangat rendah. Selebihnya hanya mendaftar sebagai
ahli kelab tetapi tidak bergiat aktif dalam persatuan. (Muhammad, 2010).

Penglibatan politik oleh golongan belia juga adalah rendah disebabkan
kurang minat yang ditunjukkan. Hasil kajian Institut Penyelidikan

Pembangunan Belia Malaysia (IPPBM, 2011) terhadap 3,509 orang belia
lingkungan umur 15 tahun hingga 40 tahun hanya 44.7% sahaja yang
berminat mengambil tahu hal berkaitan politik. Keadaan kurang minat
terhadap politik ini menyebabkan penglibatan politik oleh belia kurang
memberangsangkan dan dilihat agak lesu (IPPBM, 2011).

Menjelang Pilihan Raya ke 13 (PRU-13) pengundi muda lebih cenderung
untuk menjadi pengundi non-partisan, iaitu tidak memihak mana-mana parti
politik, ini kerana di sebabkan oleh perkembangan teknologi maklumat dan
juga media baru yang menyebabkan golongan ini tidak mengakses
maklumat daripada media konvensional tetapi mencipta maklumat melalui
pandangan sendiri (Abu Hassan Abdullah, 2010).

Pendapat ini dikukuhkan lagi melalui kajian yang telah dilakukan oleh
Gabungan Pelajar Melayu Semenanjung (GPMS) yang mendapati 70 peratus
golongan muda tidak meminati politik, 10 peratus prokerajaan dan 20
peratus bersifat keterbukaan. Perkembangan politik Malaysia telah
mengalami defisit perwakilan politik sejak tahun 2010.

Parti-parti politik pada masa ini masih bergelut untuk mencari legitimasi
politik bagi memenuhi janji-janji pilihan raya yang ke 12. Senario ini telah
menimbulkan dilema kepada generasi muda untuk memilih mana-mana
kerajaan terbaik yang boleh mewakili dan menyuarakan pendapat mereka
sekali gus menjadi faktor utama untuk golongan belia ini untuk tidak mahu
terlibat dengan politik (Sivamurugan Pandian, 2010).

Berdasarkan kesemua penyataan masalah ini jelas menunjukkan bahawa
kajian ini sangat penting untuk dijalankan, ini kerana dengan adanya kajian
ini, dapat membantu mengenal pasti corak dan cara terbaik bagi sesebuah
kerajaan menjalankan aktiviti- aktiviti atau program-program yang terbaik
untuk dijalankan di samping dapat membantu golongan belia melibatkan
diri dengan aktiviti yang dijalankan secara aktif dan sekali gus dapat
melibatkan diri dalam sesebuah organisasi, melatih menjadi pemimpin yang
baik dan akhirnya dapat melibatkan diri mereka untuk berkecimpung dalam
dunia politik tanah air.

1.3 Kepentingan Kajian



Kajian ini mempunyai beberapa kepentingan terutamanya untuk
pembangunan diri golongan belia, pembangunan untuk sesebuah organisasi
dan seterusnya kajian ini memberikan kepentingan dalam pembangunan
sesebuah negara.

Pertama, kajian ini dijalankan bertujuan adalah untuk melihat dengan lebih
dekat sejauh mana penglibatan golongan belia dalam arena politik. Apabila
kajian ini dijalankan secara keseluruhan dapat melihat kekerapan dan
keinginan golongan tersebut untuk bergiat dalam politik, seterusnya melihat
sejauh mana golongan sasar bergiat dalam politik.

Kedua, kajian ini juga dapat membantu dalam mengetahui persepsi
responden terhadap kepimpinan parti politik Barisan Nasional dan Pakatan
Rakyat, dan melalui kajian ini juga dapat melihat kenapa sesebuah parti
politik tersebut menjadi pilihan kepada responden.

Ketiga, mengenal pasti pendekatan yang telah digunakan oleh mana-mana
parti politik untuk mendekatkan diri mereka dengan golongan belia di
samping dapat mengetahui bentuk program-program atau aktiviti-aktiviti
yang dijalankan mendapat sambutan atau tidak serta kesesuaian dengan
kehendak golongan belia pada masa kini.

keempat, adalah untuk mengenal pasti kehendak dan keinginan golongan
belia untuk melibatkan diri dalam pelbagai aktiviti mahupun program yang
dijalankan seterusnya dapat mengenal pasti cara terbaik untuk golongan
tersebut melibatkan diri secara aktif terutama dalam politik bagi meneruskan
legasi kepimpinan yang bersifat adil dan kreatif dalam membangunkan
negara pada masa hadapan.

Secara keseluruhannya kajian ini amat penting untuk dijalankan, ini kerana
belia merupakan tonggak utama dalam memacu legasi kegemilangan dan
kecemerlangan negara. Oleh yang demikian pihak tertentu terutamanya
kerajaan mahupun pihak bukan kerajaan perlu mencari inisiatif bagi
mendekatkan diri dengan golongan belia seterusnya dapat menarik lebih
ramai lagi golongan tersebut untuk berkecimpung di dalam arena politik.

1.4 Kerangka Konsepsual

Pengaruh Kepimpinan Parti 6 Penglibatan Politik Belia.

Politik 1. Mendaftar sebagai
- Barisan Nasional pemilih



v

Pengaruh Media Massa

Pengaruh Persekitaran Sosial

Rajah 1.1 : Kerangka Konsepsual Faktor Penglibatan Belia Dalam Politik
di Negeri Selangor.

1.5 Objektif



Objektif Umum

Kajian ini dijalankan adalah bertujuan untuk mengenal pasti
penglibatan politik belia pada masa kini.

Objektif Khusus

1.

Mengenal pasti tahap penglibatan politik golongan belia di Selangor.

2. Mengenal pasti persepsi belia Selangor terhadap pengaruh

kepimpinan parti politik, media massa dan persekitaran sosial.
Menentukan hubungan antara pengaruh kepimpinan parti politik
dengan tahap penglibatan politik belia.

Menentukan hubungan antara pengaruh media massa dengan tahap
penglibatan politik belia.

Menentukan hubungan antara pengaruh persekitaran sosial dengan
tahap penglibatan politik belia.

Menentukan perbezaan tahap penglibatan politik belia antara kaum
Melayu, Cina dan India di Selangor.

Menentukan jangkaan pengaruh yang mempengaruhi penglibatan
politik belia di Selangor.

1.6 Hipotesis Kajian

Hol :

Ho2

Ho3

Ho4 :

Ho5 :

Ho6

Tiada perkaitan yang signifikan antara pengaruh kepimpinan Barisan
Nasional dengan tahap penglibatan politik belia.

: Tiada perkaitan yang signifikan antara pengaruh kepimpinan Pakatan

Rakyat dengan tahap penglibatan politik belia.

: Tiada perkaitan yang signifikan antara pengaruh media massa dengan

tahap penglibatan politik belia.

Tiada yang signifikan antara pengaruh persekitaran dengan tahap
penglibatan politik belia.

Tiada perbezaan yang signifikan antara belia Melayu, Cina dan India
dalam tahap penglibatan politik.

: Tiada sumbangan yang bererti variabel pengaruh kepimpinan Barisan

Nasional, pengaruh kepimpinan Pakatan Rakyat, pengaruh media
massa dan pengaruh persekitaran terhadap tahap penglibatan belia
dalam politik.

1.7 Definisi Istilah



Penglibatan politik

Konsepsual : Menurut Kamus Dewan Edisi ke-4 menyatakan penglibatan
adalah perihal melibatkan diri dalam persatuan atau dalam sesuatu hal iaitu
sesuatu perkara. Manakala politik membawa maksud tentang ilmu
pengetahuan berkenaan cara atau dasar-dasar pemerintahan sesuatu
kerajaan.

Operasional : Kajian ini merujuk kepada penglibatan belia dalam politik
yang dipengaruhi oleh kepimpinan parti politik sama ada Barisan Nasional
atau Pakatan Rakyat, pengaruh media massa dan pengaruh persekitaran
sosial. Pengaruh politik juga merujuk kepada dasar dan bentuk
pemerintahan oleh satu-satu kerajaan dan pendekatan yang telah digunakan
untuk mendapatkan sokongan rakyat terutamanya golongan muda.

Golongan Belia

Konsepsual : Kamus Dewan mendefinisikan “Belia” merujuk kepada orang
yang masih muda, pemuda dan merupakan golongan muda secara
keseluruhan tidak kira sama ada lelaki atau perempuan.

Operasional : Kajian ini lebih memfokuskan kepada golongan belia
lingkungan umur 21 hingga 40 tahun kerana golongan ini berada dalam
lingkungan umur belia di Malaysia dan boleh mengundi seperti yang
termaktub dalam Perlembagaan Malaysia.

Demografi

Konsepsual : Demografi bermaksud mempelajari atau mengenal pasti
budaya dan persekitaran sesuatu kawasan terutama tentang komposisi
penduduk, struktur dan perkembangan sesuatu kawasan tersebut.
(Multilingual Demographic Dictionary, 2012)

Operasional : Demografi dalam kajian ini pula adalah untuk menganalisis
latar belakang responden seperti jantina, umur dan taraf pendidikan
terhadap penglibatan dan kecenderungan minat politik bagi golongan
sasaran iaitu belia.

Kepimpinan



Konsepsual : Konsep Islam pemimpin adalah sebagai Khalifah, Imamah,
Qiyadah, Za’'mah, Ri’asah dan Siyadah yang mana hiriki dalam kepimpinan
islam dapat disahihkan melalui ayat Al- Quran dalam suruh Al- A’raf
ayatl42 yang bermaksud : Dan berkatilah Nabi Musa kepada saudaranya
Nabi Harun (semasa keluar menerima Taurat). Gantikanlah aku dalam
urusan memimpin kaum ku dan perbaikilah keadaan mereka sepanjang
peninggalan ku, dan janganlah kamu mengikut jalan mereka yang
melakukan kerosakan.

Operasional : Kepimpinan dalam kajian ini lebih memfokuskan kepada
pengaruh kepimpinan parti politik sama ada Barisan Nasional ataupun
Pakatan Rakyat dan lebih menekankan keperibadian, perancangan
pembangunan sosial dan ekonomi yang mampu menarik minat belia untuk
mengundi pemimpin pada pilihan raya yang akan datang.

Media Massa

Konsepsual : Media massa adalah satu alat yang berfungsi untuk
menyampaikan maklumat kepada masyarakat. Alat ini juga berfungsi untuk
mengatur kaedah-kaedah tertentu untuk menyebarkan maklumat khususnya
maklumat daripada parti pemerintah bagi menguasai pendapat dan minda
rakyat. Antara teknik yang digunakan adalah seperti pemilihan berita, tajuk
berita, gambar-gambar yang digunakan dan cara berita dipersembahkan
yang mana teknik-teknik ini mampu mempengaruhi pendirian orang ramai
(Syed Arabi Idid, 1994).

Operasional : Kajian ini pula memfokuskan kepada dua jenis medium media
massa iaitu media massa arus perdana yang terdiri daripada rangkaian
televisyen dan akhbar-akhbar yang terdapat di Malaysia serta media massa
alternatif yang diperoleh dan di akses dari blog- blog dan juga laman
sesawang yang mana kesemua medium ini mampu mempengaruhi
seseorang terutama golongan muda untuk terlibat dalam politik.

Persekitaran Sosial

Konsepsual : Persekitaran sosial merujuk kepada proses perbuatan atau
tindakan yang boleh mengubah sesuatu keadaan atau sifat seseorang
individu mengikut keadaan , sifat, tujuan atau situasi yang berlaku pada
masa tertentu (Kamus Dewan edisi ke-4, 2012).

Operasional : Kajian ini melihat persekitaran sosial kepada pengaruh
keluarga, rakan dan juga masyarakat sekeliling yang mampu mempengaruhi
penglibatan dan hala tuju politik golongan belia yang terlibat.

1.8 Teori Kajian

Berdasarkan kajian yang dijalankan pendekatan teori politik dikenal pasti
bagi mengukuhkan kajian yang dijalankan. Teori ini juga penting bagi
merungkai sesuatu perkara dengan lebih spesifik dengan cara proses
pembentukan teori politik melalui pengamatan pelbagai fenomena politik
yang berlaku dan berfungsi sebagai peramalan dan analisis di dalam bidang
politik.

Teori bagi kajian ini adalah berkaitan sosialisasi politik iaitu merujuk kepada
teori yang diperkenalkan oleh Michael Rush dan Phillip Althoff (1956).
Menurut teori ini, sosialisasi politik merupakan pengaruh yang mampu
mempengaruhi individu bagi mengenali sistem politik seterusnya
menentukan persepsi terhadap gejala-gejala politik (Seta Basri, 2009).

Fungsi utama sosialisasi politik ini adalah, pertama untuk melatih individu
mengenali dan mempelajari sistem pemerintahan sesebuah negara. Di
Malaysia subjek sejarah dan kenegaraan diajar di peringkat sekolah dan
universiti bagi membantu rakyatnya memahami undang-undang dan
perlembagaan negara sekali gus melatih individu mematuhi undang-undang
serta melibatkan diri dalam politik dengan antaranya mendaftar sebagai
pemilih, mengundi pada setiap kali menjelang pilihan raya, melibatkan diri
dengan aktiviti-aktiviti berbentuk politik, mendaftar sebagai ahli parti dan
sebagainya.

Kedua memelihara sistem politik dengan menjaga dan mengekalkan sistem
politik sedia ada yang telah dilaksanakan semenjak dahulu di samping
sistem politik negara tidak dipengaruhi oleh mana-mana pihak luar.
Pemeliharaan sistem politik juga adalah dengan mengekalkan jati diri seperti
mengetahui bahasa ibunda, warna bendera, rukun negara dan cara
pengamalan kehidupan seharian dengan menghormati budaya antara satu
kaum dengan kaum yang lain

Setiap individu akan berinteraksi dengan orang lain dan ini mampu
mempengaruhi individu tersebut. Dalam teori sosialisasi politik terdapat
beberapa agen yang mampu mempengaruhi individu seperti keluarga,
sekolah, rakan sebaya, media massa, pemerintah dan parti politik.

Manakala menurut teori sosialisasi politik Almond dan Verba (1963)
menekankan terhadap pengaruh penglibatan politik seseorang dipengaruhi
oleh agen sosialisasi politik iaitu keluarga,masyarakat, media massa dan
pemimpin. Pada sistem politik, keputusan dan tindakan politik individu
berubah-ubah, sekiranya keputusan dan tindakan agen sosialisasi politik
memuaskan, maka individu akan menyokong tindakan tersebut sekiranya
tidak, akan menyebabkan penolakan dan tuntutan terhadap sesuatu perkara.
(Almond & Verba, 1956)

Melalui agen sosialisasi politik yang terdapat pada teori Michael Rush dan
Phillip Althoff dan teori Almond dan Verba amat berketepatan dengan
kajian yang akan dijalankan iaitu mengenal pasti persepsi belia terhadap
pengaruh kepimpinan parti politik, pengaruh media massa dan pengaruh
persekitaran sosial merangkumi keluarga, rakan-rakan dan masyarakat
setempat terhadap penglibatan belia dalam politik.

Tuntasnya teori sosialisasi politik bertepatan dan sesuai diguna pakai bagi
kajian Pengaruh Penglibatan Belia Dalam Politik di Negeri Selangor dan
menjadi garis panduan sepanjang kajian ini dijalankan. Bagi melihadengan
lebih jelas berkaitan kerangka teori politik boleh dilihat pada rajah 1.2 di
bawah.

Agen sosialisasi
Penglibatan
; ;e:;l}?:fjkat Setempat > politik Individu
3. Media massa (Teori Almond &
4. Pemimpin Verba)
(Teori Michael Rush &
Phillip Althoff)

Rajah 1.2 : Kerangka Teoretikal Pengkaji yang di Ubahsuai daripada teori
Sosialisasi Politik oleh Michael Rush & Phillip Althoff serta
Almond & Verba

1.9 Rumusan

Berdasarkan kajian-kajian terdahulu menunjukkan tahap penglibatan politik
belia berada pada tahap yang rendah. Setiap parti politik mempunyai
strategi masing-masing untuk meraih sokongan anak muda untuk
menyokong idealisme parti masing-masing. Selangor telah dipilih bagi
kajian ini kerana negeri ini merupakan negeri maju yang telah diwartakan
oleh kerajaan Malaysia pada tahun 2005 di samping mempunyai jumlah
penduduk yang ramai terutama golongan muda akan dapat membantu
kajian ini bagi mendapatkan responden.

Sebanyak 7 objektif khusus dan 6 hipotesis kajian telah dirangka bagi
memberikan panduan kajian ini. Definisi istilah merangkumi politik,
demografi, kepimpinan, pengurusan, media massa dan persekitaran sosial
dilakukan bagi mengenal pasti definisi secara konsepsual iaitu melalui
rujukan yang sedia ada dan definisi operasional memfokuskan kepada
bahan kajian. Teori Michael Rush dan Phillip Althoff dijadikan sebagai
panduan bagi kajian Pengaruh Penglibatan Belia Dalam Politik di Negeri
Selangor kerana teori sosialisasi politik ini bertepatan dengan kajian untuk
memfokuskan kepada pengaruh individu untuk terlibat dalam politik dapat
di pengaruhi oleh agen sosialisasi politik seperti kepimpinan, rakan-rakan
persekitaran sosial dan media massa.

